
পর্যালোচনা

ইতিহাসের পাঠকদের কাছে ইতিহাসের বই পড়া সুখপাঠ্য । একজন ব্যক্তির জন্য তার দেশ ও জাতির পূর্বের ইতিহাস জানাটা অপরিহার্য। তাই ইতিহাসবিদরা ইতিহাসকে আমাদের সামনে উপস্থিত করে।বইটি বিগত ২১৩ বছরের সংক্ষিপ্ত রুপ।




স্বাধীনতা অর্জন যে কোনো জাতির জন্য খুবই গৌরব। স্বাধীনতা জাতীয় জীবনের অমূল্য সম্পদ।কিন্তু স্বাধীনতা রক্ষা ও ফলপ্রসূ করা স্বাধীনতা অর্জনের চেয়ে কঠিন ও দুরুহ কাজ। এই জন্যই স্বাধীনতা ও সার্বভৌমত্বকে রক্ষায় বাংলার জনগণকে নিজেদের অধিকারের জন্য সংগ্রাম করে আসছে শতাব্দীর পর শতাব্দী। মুঘল ,ইংরেজ ও পাকিস্তানি সবার বিরুদ্ধেই বাঙালির সংগ্রাম অনবরত চলছিল।




বইটি ২৫৮ পৃষ্ঠায় তিনটি অধ্যায়ে বিভক্ত ।প্রথম অধ্যায়ে পলাশীর যুদ্ধ, চিরস্থায়ী বন্দোবস্ত , ক্লাইভের শাসন, অন্ধকূপ, কর্ণওয়ালিসের শাসনব্যবস্থা , বক্সারের যুদ্ধ, কোম্পানির দেওয়ানি লাভ , ফকির আন্দোলন, শাহ ওয়ালিউল্লাহ ,ওয়াহাবি আন্দোলন, সৈয়দ আহমদ ব্রেলভী ,ফরায়েজী আন্দোলনের বিস্তারিত উঠে এসেছে।




বইটির দ্বিতীয় অধ্যায়ে বঙ্গভঙ্গ , কংগ্রেস, মুসলিম লীগ ,সিপাহী বিপ্লব এর কারণ ও ফলাফল , আলীগড় আন্দোলন, নবাব আব্দুল লতিফ ও সৈয়দ আমির আলী ব্যক্তিদ্বয় মুসলিম নবজাগরণের জন্য প্রচেষ্টা, সাম্প্রদায়িক দাঙ্গা, বাংলায় নারী জাগরণের অগ্রদূত নবাব ফয়জুন্নেসা ও বেগম রোকেয়ার অবদান ,জাতীয় মোহামেডান এসোসিয়েশন, ইংরেজদের রুল এন্ড ডিভাইডেড পলিসি উঠে এসেছে।




এই ছাড়াও লেখকদ্বয় সংক্ষিপ্ত আকারে স্বদেশী স্বরাজ আন্দোলন, লক্ষ্ণৌ চুক্তি, ভারত সরকার আইন, রাওলাট আইন, গান্ধীর সত্যাগ্রহ আন্দোলন, জালিওয়ানওয়ালাবাগের হত্যাকাণ্ড, অসহযোগ আন্দোলন, বেঙ্গল প্যাক্ট, সাইমন কমিশন, মতিলাল নেহেরু রিপোর্ট, জিন্নাহর চৌদ্দ দফা, কংগ্রেসের স্বাধীনতা ঘোষণা, ভারত শাসন আইন ১৯৩৫ , ১৯৩৭ সালের নির্বাচন, লাহোর প্রস্তাব, ক্রীপস মিশন , ভারত ছাত্র আন্দোলন সহ আরো অন্যান্য বিষয় বিস্তারিত রয়েছে।




দেশভাগের পর পাকিস্তান শাসনামলে আবার নতুন করে বাঙালির অধিকারের জন্য আন্দোলন, ভাষা আন্দোলন, বাংলাদেশের জাতীয়তাবাদী আন্দোলন, আওয়ামী মুসলিম লীগ প্রতিষ্ঠা, যুক্তফ্রন্ট গঠন, সামরিক আইন ও শাসন, আইয়ুব খানের স্বৈরশাসন , ঐতিহাসিক ছয়দফা, আগরতলা ষড়ষন্ত্র মামলা , ঊনসত্তরের গণআন্দোলন, সত্তরের নির্বাচন ও কাঙ্ক্ষিত স্বাধীনতা নিয়ে উল্লেখযোগ্য আলোচনা রয়েছে।




তবে বইটির অনেক জায়গায় সাল নিয়ে ভুল তথ্য রয়েছে তা হতে পারে প্রিন্টিং ভুল বা লেখা জনিত ভুল।

